
Marilah kita bersama-sama meningkatkan ketakwaan kepada
Allah Subhanahu wa-Taala dengan memperbanyakkan amal ibadah
dan meninggalkan perbuatan yang mungkar supaya mendapat reda
Allah Subhanahu wa Taala.

Sidang Jumaat Yang Dirahmati Allah Subhanahu wa-Taala,

Sempena dengan bulan kemerdekaan ini marilah kita bersama-
sama mensyukuri nikmat Allah Allah Subhanahu wa Taala dalam
mengisi kemerdekaan dengan mendidik diri khususnya generasi Kita
melalui pendidikan yang berteraskan akidah Ahli Sunnah Wal Jama’ah.
Di samping itu, hendaklah kita istigamah mengamalkan Sunnah
Rasulullah Sallallahu Alaihi Wasallam seperti solat berjemaah dan
mengimarahkan masjid dengan majlis-majlis ilmu, memperkukuhkan
silaturahim dan ukhwah Islamiah demi perpaduan bangsa Melayu dan

umat Islam.

Ingatlan! Dengan perpaduan sahajalah kita dapat terus
mengekalkan pemerintahan negeri dan negara Kkita ditadbir oleh
pemimpin Islam yang bertakwa, di bawah pemerintahan Raja
Berperlembagaan supaya agama Islam dihormati dan umat Islam

sentiasa terbela nasib mereka.

Ya Allah kurniakanlah kepada Kebawah Duli Yang Maha Mulia
Tuanku Sultan kami kata-kata yang penuh hikmah dan bijaksana,

amalan yang dilimpahi cahaya petunjuk serta tetapkanlah baginda

pada jalan yang lurus.

